Meddwl am Marc


Marc Pennod 12 adnodau 18-27  

Priodas a’r Atgyfodiad

Daeth  Sadwceaid at Iesu i ofyn cwestiwn iddo .

· Sadwceaid grŵp o bobl bwysig oedd yn arweinwyr i’r Iddewon. Doedden nhw ddim yn credu mewn angylion na bywyd ar ôl marwolaeth.  Dim ond pum llyfr cyntaf yr Hen Destament oedden nhw’n derbyn ei awdurdod.

Os oedd dyn yn marw heb blant, roedd cyfraith Moses yn dysgu (Deut 5:5-6) fod yn rhaid i frawd neu berthynas agos y dyn hwnnw briodi ei wraig er mwyn cael plant a phara gyda enw da’r teulu.  Oedd hi’n debygol byddai gwraig yn priodi saith brawd a phob un yn marw yn cynnwys y wraig?  Pam oedd y Sadwceaid yn gofyn am atgyfodiad os nad oedden nhw’n credu ynddo? (adn 23)  Ai ceisio gwneud hwyl am ben Iesu oedden nhw gyda’u cwestiynau?  Sut mae Iesu’n eu hateb?

       1   Dych chi ddim wedi deall  yr ______   ________

a     2   dych chi’n gwybod dim byd  am allu   _______(adn 24)

Pam fo Iesu’n defnyddio geiriau o lyfr Exodus, sy’n dweud mai 

    “Fi ydy Duw Abraham, Duw Isaac a Duw Jacob.” (Exodus :3:1-6)

i ateb cwestiwn y Sadwceaid?  Er i’r bobl hyn farw flynyddoedd cyn hynny mae Iesu’n dweud fod Abraham, Moses ac Isaac dal yn fyw gyda Duw.  Dydy’r berthynas rhyngddyn nhw heb ddod i ben.

Mae Iesu’n dweud mai 

· perthynas heddiw â Duw sy’n bwysig 

· bod bywyd am byth i’r bobl sy’n credu ynddo.

· nid pwy sydd yn briod â phwy sy’n bwysig am fod perthynas pobl â’i gilydd yn newid ar ôl iddyn nhw farw.

· bod perthynas pobl â’i gilydd  “yr un fath â’r angylion yn y nefoedd” (adn 25) (Cofiwch fod y Sadwceaid  ddim yn credu mewn angylion!) Mae’n un peth i ddarllen cyfreithiau Duw a meddwl eich bod yn eu deall, ond perthynas â Duw sy’n gwneud y geiriau’n fyw i ni.

Cwestiwn: Beth  mae Iesu’n dweud wrth y Sadwceaid ac wrthon ni?

Os oedd y Sadwceaid yn amau gallu Duw ac yn dewis derbyn dim ond rhannau o’r ysgrythurau sanctaidd, doedden nhw ddim eisiau cael eu dysgu gan Iesu. Doedden nhw ddim eisiau bod  mewn perthynas ag e.

Cwestiwn: Ydy hi’n bosib ein bod ni’n debyg i’r Sadwceaid?  Ydy ein perthynas â Iesu yn hollbwysig i ni?  Ydyn ni’n gwybod nad oes unrhywbeth sy’n gallu ein gwahanu rhag cariad Duw? (Rhufeiniaid 8:38-39)

Gweddi: Diolch am dy air ac am dy fod yn dysgu trwyddo ei bod hi’n bosib i ni fyw gyda thi am byth.  Helpa ni i gael gwir berthynas gyda ti ym mhopeth rydyn ni’n ei wneud.  R’yn ni’n gofyn hyn yn dy enw’n unig. Amen.

